
ᓴᖅᑭᑕᑦ 
 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓂᕈᐊᕐᖠᖅᐳᑦ ᓄᑖᒥᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᓂᐊᖅᑐᒥᒃ 
 
ᐃᖃᓗᐃᑦ, ᓄᓇᕗᑦ (ᕖᕝᕗᐊᕆ 27, 2006) –ᐸᑎᖅ ᓇᑦᓯᖅ, ᒪᓕᒐᓕᐅᖅᑎᐅᔪᖅ ᓇᓄᓕᖕᒧᑦ, ᓂᕈᐊᖅᑕᐅᖅᑲᐅᔪᖅ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓚᒋᔭᐅᓂᐊᓕᖅᑎᓪᓗᒍ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᓄᓇᕗᒥ, ᑲᓐᖑᓇᖅᑐᒃᑯᑦ 
ᓂᕈᐊᖅᑲᐅᔪᑦ ᐅᓪᓛᖅ ᒪᓕᒐᓕᐅᖅᑎᑦ. 

ᒪᕐᕉᒃ ᒪᓕᒐᓕᐅᖅᑎᐅᖃᑕᐅᔫᒃ ᓂᕈᐊᒐᒃᓴᐅᖅᑲᐅᔪᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ.  ᒥᔅᑕ ᓇᑦᓯᖅ ᓂᕈᐊᖅᑕᐅᖅᑲᐅᔪᖅ 
ᐊᑕᐅᓯᐊᕐᖢᑎᒃ ᓂᕈᐊᓚᐅᖅᑎᓪᓗᒋᑦ.  ᓂᕈᐊᖅᑕᐅᔭᕇᕋᒥ, ᒥᔅᑕ ᓇᑦᓯᖅ ᖁᔭᓐᓇᒥᖅᑲᐅᔪᖅ ᒪᓕᒐᓕᐅᖅᑎᓂᒃ ᐊᒻᒪ 
ᐃᓚᒥᓂᒃ ᐃᑲᔪᖅᑕᐅᓯᒪᒐᒥ.  “ᐅᐱᑦᑐᒻᒪᕆᐅᔪᖓ ᒪᓕᒐᓕᐅᖅᑎᐅᖃᑎᒃᑲᓄᑦ ᑕᑎᒋᔭᐅᑦᑎᐊᕈᓐᓇᕋᒪ 
ᐃᓚᒋᔭᐅᓕᖅᑎᑕᐅᓪᓗᖓ ᐱᒻᒪᕆᐅᔪᒧᑦ ᒐᕙᒪᒃᑯᓐᓄᑦ ᐱᓕᕆᐊᒥᒃ.  ᓂᕆᐅᑦᑎᐊᖅᐳᖓ ᐃᖅᑲᓇᐃᔭᖃᑎᖃᕆᐊᒃᓴᖅ 
ᓯᕗᓕᖅᑎ ᐅᑲᓕᕐᒥᒃ ᐊᒻᒪ ᒥᓂᔅᑕᐅᖃᑕᐅᔪᓂᒃ ᑭᒡᒐᖅᑐᕐᓗᒋᑦ ᓄᓇᕗᒥᐅᑦ.” 

ᐃᓗᓐᓇᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᓂᕈᐊᖅᑲᐅᔪᑦ ᒪᓕᒐᓕᐅᖅᑎᑦ ᑲᑎᒪᕕᒡᔪᐊᕐᕕᐊᓂ.  ᓂᕈᐊᓯᖅᑲᐅᔪᑦ 
ᑕᐃᒃᑯᐊᒃ ᓂᕈᐊᒐᒃᓴᓐᖑᖅᑎᑕᐅᓯᒪᔫᒃ ᐅᖃᓪᓚᓚᐅᖅᑎᓪᓗᒋᑦ.  ᓂᕈᐊᕐᖠᕋᓱᐊᖅᑎᓪᓗᒋᑦ ᑕᖅᑲᒃᑯᓄᖓ ᑲᑎᒪᓂᖓᑦ 
ᒪᑐᐃᖓᖅᑲᐅᔪᖅ. 

ᐱᖁᔨᕗᖔᕈᑎᒃᑰᕆᐊᖃᕐᓂᐊᕐᒪᑕ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᑐᓕᖁᔭᓕᐅᕐᓂᐊᖅᑎᓪᓗᒋᑦ ᑎᒃᑯᐊᕐᓯᔾᔪᑎᒋᔭᒥᖕᓂᒃ.  
ᐃᓱᒪᕐᓱᕈᑎᒋᓪᓗᓂᐅᒡᓕ ᓯᕗᓕᖅᑎᐅᑉ ᒥᓂᔅᑕ ᑭᓱᓕᕆᔨᐅᓂᕐᒥᒃ ᑲᒪᒋᔭᒃᓴᖓᓂᒃ ᑐᓂᓂᐊᕐᒪᖔᕐᒥᐅᒃ.  ᓄᑖᖅ 
ᒥᓂᔅᑕᕈᖃᑕᐅᔪᖅ ᓇᑦᓯᖅ ᐊᖏᖅᑎᑕᐅᓂᐊᖅᑐᖅ ᑲᒥᓴᓇᖓᓐᓄᑦ ᓄᓇᕗᑦ ᑕᐃᒪᐃᓕᐅᕐᓂᐊᓕᖅᐸᑦ 
ᑐᓴᖅᑎᑦᑎᔪᒫᖅᑐᖅ. 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᒫᓐᓇ ᓱᓕ ᑲᑎᒪᕐᔪᐊᖅᑐᑦ. 

ᑐᓴᕆᐊᒃᑲᓐᓂᕐᕕᒋᔪᓐᓇᖅᑕᑦ: 
ᑐᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑦ: (867) 975-5106 
ᓱᒃᑲᔪᒃᑯᑦ: (867) 975-5190 
ᖃᕆᑕᐅᔭᒃᑯᑦ: trose@assembly.nu.ca 


